
ᐳᕙᓕᕆᓐᓈᓗᒻᒥᒃ ᐁᑦᑐᑕᐅᓂᐅᔭᕐᓂᖅ: ᑯᐯᑉ ᑲᕙᒪᖓ ᐯᕆᑦᓯᕕᓐᓂᒃ 

ᐅᒃᑯᐊᓯᔪᖅ 

 

ᑰᑦᔪᐊᖅ, ᒫᑦᓯ 13, 2020 – ᑯᐯᑉ ᑲᕙᒪᖓ ᐅᒃᑯᐊᑕᐅᖁᔨᓚᐅᑯᑦᑐᖅ ᐃᓘᓐᓀᓂᒃ ᐯᕆᑦᓯᕕᓐᓂᒃ ᓄᓇᕕᒻᒥ 

ᐱᓇᓱᐊᕈᓰᓐᓂ ᒪᕐᕉᓂ ᐅᒃᑯᐊᓯᒪᓚᖓᓗᑎᒃ ᐳᕙᓕᕆᓐᓈᓘᑉ Coronavirus (COVID-19) 

ᐁᑦᑐᑑᑕᐅᓂᐅᔭᕐᓂᖓᓄᑦ. ᓄᓇᕕᒻᒥ ᐱᓗᐊᕋᑕᖕᖏᑑᒐᓗᐊᖅ ᑭᓯᐊᓂ ᑫᐋᔩ ᒪᓕᓚᖓᔪᖅ ᑎᓕᐅᕆᒍᑎᒥᒃ 

ᐊᖏᕐᑕᐅᑫᓐᓇᑐᒥᒃ ᑯᐯᑉ ᑲᕙᒪᖓᓄᑦ ᐅᒃᑯᐊᑕᐅᓚᖓᑎᓪᓗᒋᑦ ᐃᓕᓴᕐᕕᓕᒫᑦ ᐊᒻᒪᓗ ᐯᕆᑦᓯᕕᓕᒫᑦ. 

ᐱᓇᓱᐊᕈᓯᕐᓂ ᓯᕗᓂᑦᑎᓂ ᐃᕐᐸᐸᓪᓕᐊᑐᐃᓐᓇᓚᖓᔫᔮᕐᒪᑦ ᐊᒻᒪᓗ ᑫᐋᔩ ᖃᓄᓕᒫᖅ ᑌᒣᑎᑦᓯᑌᓕᓚᖓᑦᓱᓂ 

ᖁᐱᕐᕈᐊᕈᓰᑦ ᐃᕐᐸᐸᓪᓕᐊᑎᑦᑌᓕᓗᒋᑦ ᓄᓇᓕᓕᒫᓂ. 

ᐊᓯᖏᑦ ᐃᕐᐸᑎᑦᓯᑌᓕᒍᑏᑦ ᐃᓘᓐᓇᑎᒃ ᑲᑎᒪᓂᐅᖃᑦᑕᕆᐊᓕᕕᓃᑦ ᑲᔪᓯᒍᓐᓀᑎᓗᒋᑦ ᐱᓇᓱᐊᕈᓯᕐᓂ 

ᓯᕗᓂᑦᑎᓂ ᐊᒻᒪᓗ ᓄᓇᕕᒻᒥ ᒥᕐᖑᐃᓯᕐᕕᓕᐊᕈᒪᓯᒪᔪᑦ ᑲᔪᓯᒍᓐᓀᑎᓗᒋᑦ. ᐃᖏᕐᕋᐅᑎᓕᕆᓂᖅ 

ᑐᓴᕐᑎᓯᖃᑦᑕᑐᖅ ᐊᐅᓚᔪᓂᒃ ᐃᑉᐱᒍᓱᑦᓯᐊᖁᔨᑦᓱᓂ. ᐊᑭᓐᓇᒥᐅᑌᑦ ᓂᕕᖕᖓᐅᖃᕐᑕᐅᓚᖓᔪᑦ 

ᑎᒻᒥᔫᕐᓂᐊᕕᒻᒪᕆᓐᓂ ᐊᒻᒪᓗ ᓄᓇᕕᒻᒥ ᑎᒻᒥᔫᕐᓂᐊᕖᑦ ᑭᖑᓂᖓᒍᑦ ᐃᓕᐅᕐᖃᑕᐅᓗᑎᒃ ᐊᑭᓐᓇᒥᐅᑌᑦ. 

ᑎᒻᒥᔫᕐᓂᐊᕕᓐᓅᖃᕐᑕᐅᓚᖓᔪᑦ ᐊᒡᒐᓂᒃ ᖁᐱᕐᕈᐊᕈᐃᔦᒍᑏᑦ. ᐃᓘᓐᓀᓂ ᑐᓴᐅᑎᓂ ᐃᓄᐃᑦ 

ᑐᓴᕐᑎᑕᐅᖃᑦᑕᓚᖓᔪᑦ ᖁᐱᕐᕈᐊᕈᓯᕐᓂᒃ ᐃᕐᐸᑎᑦᓯᑌᓕᒍᑎᓂᒃ. 

ᐅᑯᓂᖓ ᐳᐃᒍᕐᑌᓕᖃᑦᑕᕆᑦᓯ ᐱᔭᕆᐊᑑᒍᖕᖏᑐᓂᒃ ᒪᓕᑦᓯᐊᓗᒋᑦ: 

 ᐃᕐᕈᑐᓗᑭᓪᓗᓯ 

 ᐃᒥᐊᓗᑦᓴᔭᕐᑕᓕᓐᓄᑦ ᐊᒡᒐᓂᐊᖃᑦᑕᓗᓯ 

 ᖁᐃᕐᑐᓕᕈᑦᓯ ᑕᒋᐅᑦᓴᓕᕈᑦᓯᓘᓐᓃᑦ ᖃᓂᓯ ᕿᖓᓯᓗ ᒪᑐᒪᖃᑦᑕᓗᒋᑦ 

 ᖃᓂᒻᒪᕈᑦᓯ, ᐃᓄᑐᙯᑦ ᑲᒃᑲᓛᓪᓗ ᒥᑭᔪᕐᓓᑦ ᓴᓂᐊᓃᑦᑌᓕᓯᓗᓯ ᐊᒻᒪᓗ ᐋᓐᓂᐊᓯᐅᑎᐊᓗᓕᐊᕐᓗᓯ. 

ᐃᓘᓀᓇᑎᒃ ᐃᓄᐃᑦ ᐃᑲᔫᑎᑦᓯᐊᕆᐊᖃᓚᖓᔪᑦ ᐃᑭᓪᓕᑎᕆᓯᒪᒐᓱᐊᕐᓗᑎᒃ ᖁᐱᕐᕈᐊᕈᓰᑦ 

ᐃᕐᐸᐸᓪᓕᐊᓂᖓᓂᒃ. 

ᐃᑉᐱᒍᓱᖃᑦᑕᓗᓯ ᒪᓗᓐᓇᕈᑎᓂᒃ: ᐆᓇᕐᓗᓂ. ᖁᐃᕐᑐᓗᓂ, ᐃᐱᓂᐊᕐᓗᓂ. 

ᑫᐋᔩ ᐃᑉᐱᒍᓱᑦᓯᐊᑐᖅ ᖃᓄᐃᓕᕙᓪᓕᐊᓂᕐᓂᒃ ᐊᒻᒪᓗ ᐱᓇᓱᐊᖃᑎᖃᑦᓯᐊᓱᓂ ᓄᓇᕕᒻᒥ 

ᐃᓗᓯᓕᕆᓂᕐᓄᑦ ᑲᑎᒪᔨᓂᒃ ᐃᓄᐃᑦ ᑐᓴᐅᒪᑎᑦᓯᐊᕋᓱᐊᖃᑦᑕᓱᒋᑦ ᐳᕙᓕᕆᓐᓈᓗᒻᒧᐊᖓᔪᒃ COVID-

19. 



ᖃᕆᑕᐅᔭᒃᑯᑦ ᐅᑯᐊ ᑕᑯᒐᓱᐊᕋᑦᓭᑦ ᑐᑭᓯᒋᐊᓪᓚᕈᒪᔪᓄᑦ: 

    https://nrbhss.ca/en/coronavirus 

    https://msss.gouv.qc.ca/professionnels/maladies-infectieuses/coronavirus- 

 2019-ncov/#situation-au-quebec 

ᕃᐃᐊᓪ ᓭᑫ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ                                                       

ᐅᖄᒍᑎᖓ: (819) 964-2961 ext. 2358  

media@krg.ca   

                                                    

                                                                                                   

 

 

 

                                                                                                       

 

 

  

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ 

ᐯ ᐊᒻᒪᓗ ᑯᐯᑉ ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 

55 ᖁᓛᓂ ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ ᐊᑐᕐᑕᐅᓂᖓᓄᑦ 

ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ. 

